
«Հայաստանի Հանրապետության ներքին գործերի նախարարության կրթահամալիր» և «Ճգնաժամային կառավարման պետական ակադեմիա» պետական ոչ առևտրային կազմակերպությունները միաձուլման ձևով վերակազմակերպելու և «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպություն ստեղծելու, գույք հետ վերցնելու և ամրացնելու, «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կանոնադրությունը հաստատելու և Հայաստանի Հանրապետության կառավարության 2006 թվականի նոյեմբերի 9-ի N 1791-Ն և 2005 թվականի հունիսի 29-ի N 1055-Ն որոշումներն ուժը կորցրած ճանաչելու մասին» ՀՀ կառավարության որոշման նախագծի

	                     1.   ՀՀ պաշտպանության նախարարություն
	18․10․2024թ․

	
	ՊՆ/510/11440-2024

	   Առաջարկություններ չկան։
	Ընդունվել է ի գիտություն։

	                2.   ՀՀ վարչապետի աշխատակազմի քաղաքացիական ծառայության գրասենյակ

	24․10․2024թ․

	
	42/45.11/36559-2024

	1.   Նախագծով հաստատվող հավելվածի 46-րդ կետով սահմանվում եմ ուսումնական հաստատության ռեկտորի լիազորությունները: Հավելվածի 46-րդ կետի «ը» ենթակետի համաձայն՝ ռեկտորը իր իրավասության սահմաններում ոստիկանության և փրկարար ծառայողների նկատմամբ կիրառում է խրախուսանքներ և կարգապահական տույժեր, ինչպես նաև ոստիկանության և փրկարարական չհանդիսացող պաշտոններ զբաղեցնող աշխատողների նկատմամբ կիրառում է խրախուսանքներ և կարգապահական տույժեր: 
Այս կապակցությամբ հարկ է նշել, որ «Փրկարար ծառայության մասին» օրենքի 57-րդ և 58-րդ հոդվածներով, ինչպես նաև «Ոստիկանությունում ծառայության մասին» օրենքի 41-րդ հոդվածով, «Ոստիկանության կարգապահական կանոնագիրք» օրենքի 7-րդ հոդվածով սահմանված կարգավորումներով ոստիկանության կամ փրկարար ծառայողների նկատմամբ խրախուսանք կիրառելու և կարգապահական տույժ կիրառելու իրավասությունը վերապահված է ոստիկանության կամ փրկարար ծառայողին պաշտոնի նշանակելու իրավասություն ունեցող պաշտոնատար անձնին կամ լիազոր մարմնի ղեկավարին կամ փրկարար ծառայության տնօրենի կամ ոստիկանության պետին: Վերոգրյալի հաշվառմամբ պարզ է դառնում, որ Նախագծով առաջարկվող կարգավորումը չի համապատասխանում վերոնշյալ օրենքներով սահմանված իրավական կարգավորումների պահանջներին, ուստի Նախագծով հաստատվող հավելվածի 46-րդ կետի «ը» ենթակետը ունի վերանայման անհրաժեշտություն:
Բացի այդ, ներքին հակասություն է առկա նաև Նախագծով հաստատվող հավելվածի 46-րդ կետի «զ» և «ը» ենթակետերի միջև: Մասնավորապես՝ հավելվածի 46-րդ կետի «ը» ենթակետով սահմանվում է, որ ռեկտորը ոստիկանության և փրկարար ծառայողների նկատմամբ կիրառում է խրախուսանքներ և կարգապահական տույժեր, իսկ «զ» ենթակետի համաձայն՝  ռեկտորը միջնորդություն է ներկայացնում Նախարարին Կրթահամալիրի ոստիկանական և փրկարարական ծառայողներին խրախուսման և կարգապահական պատասխանատվության ենթարկելու համար:

2. Նախագծով հաստատվող հավելվածի 46-րդ կետի «ժզ» ենթակետի համաձայն՝ ռեկտորը Նախարարին ներկայացնում է առաջարկություններ Կրթահամալիրի կառուցվածքի, կառուցվածքային ստորաբաժանումներ ստեղծելու, վերակազմակերպելու կամ լուծարելու, ինչպես նաև Կրթահամալիրի հաստիքային ցուցակի վերաբերյալ: 
Այս առումով հարկ է նկատի ունենալ, որ ուսումնական հաստատության կառուցվածքը կանոնադրության կառուցվածքի մաս է կազմում և հաստատվում է Կառավարության որոշմամբ, հետևաբար կրթահամալիրի կառուցվածքի, կառուցվածքային ստորաբաժանումներ ստեղծելու, վերակազմակերպելու կամ լուծարելու վերաբերյալ անհրաժեշտ փոփոխությունները նույնպես կատարվում են Կառավարության որոշմամբ:




3.Նախագծով հաստատվող հավելվածի 52-րդ կետի համաձայն՝ Կրթահամալիրի կառուցվածքային ստորաբաժանումներն են ոստիկանական, ինչպես նաև փրկարար ծառայության և ճգնաժամային կառավարման ուսումնական ստորաբաժանումները, որոնք իրականացնում են  նախնական մասնագիտական, միջին մասնագիտական և բարձրագույն ու հետբուհական մասնագիտական հիմնական կրթական ծրագրեր և լրացուցիչ կրթական ծրագրեր, ինչպես նաև այլ ստորաբաժանումներ:
Նախագծով առաջարկվող «այլ ստորաբաժանումներ» ձևակերպումը բավարար չափով հստակ և որոշակի չէ, քանի որ նշված ձևակերպման բովանդակությունից պարզ չէ Կրթահամալիրի կառուցվածքւմ ընդգրկվող կառուցվածքային ստորաբաժանումները, հետևաբար նորմը գործնական կիրառման ընթացքում տարընկալումների և իրավական անորոշության տեղիք կարող է տալ: Բացի այդ, Կրթահամալիրի կառուցվածքում ընդգրկվող կառուցվածքային ստորաբաժանումների հստակ սահմանումը անհրաժեշտ է Կրթահամալիրում համապատասխան կառուցվածքային փոփոխություններ իրականացնելու տեսանկյունից նույնպես:
Հաշվի առնելով վերոգրյալը՝ անհրաժեշտ է Նախագծով հաստատվող հավելվածի 52-րդ կետով հստակ սահմանել Կրթահամալիրի կառուցվածքը և կառուցվածքում ընդգրկվող ստորաբաժանումները:


	1. Ընդունվել է: 
Համապատասխան ենթակետերում կատարվել են անհրաժեշտ հստակեցումներ:



































2. Չի ընդունվել:
Նկատառման մեջ նշված չէ, թե որ իրավական ակտով է սահմանվում, որ ուսումնական հաստատության կառուցվածքը պետք է հաստատվի Կառավարության որոշմամբ: Այդ իրավասությունը ՆԳ նախարարին վերապահելն ավելի նպատակահարմար է, քանի որ դա թույլ կտա առավել ճկուն և օպերատիվ կերպով ըստ անհրաժեշտության սահմանել կամ փոփոխել հաստիքներ: 
ՀՀ վարչապետի 14.03.2023թ. թիվ 270-Ն որոշմամբ հաստատված՝ ՀՀ ՆԳՆ կանոնադրության 19-րդ կետի 13-րդ ենթակետի համաձայն՝ նախարարության, ենթակա մարմինների և նախարարությանը ենթակա կազմակերպությունների հաստիքացուցակները հաստատելու իրավասությունը վերապահված է ՆԳ նախարարին:


3. Չի ընդունվել:
ՆԳՆ ուսումնական հաստատության կանոնադրությամբ նպատակահարմար է սահմանել միայն դրա հիմնական կառուցվածքային ստորաբաժանումները, ինչն էլ արված է Նախագծում: Այլ ստորաբաժանումների նախատեսումը նպատակահարմար է իրականացնել ՆԳ նախարարի կողմից հաստատվող հաստիքացուցակի շրջանակներում՝ ՀՀ վարչապետի 14.03.2023թ. թիվ 270-Ն որոշմամբ հաստատված՝ ՀՀ ՆԳՆ կանոնադրության 19-րդ կետի 13-րդ ենթակետի հիման վրա, ինչը թույլ կտա ըստ անհրաժեշտության ավելի ճկուն և օպերատիվ կերպով կատարել համապատասխան փոփոխություններ ուսումնական հաստատության կառուցվածքում:

	3.   ՀՀ  արդարադատության նախարարություն
	24․10․2024թ․

	
	/10.1.4/42939-2024

	Նախագծով նախատեսվում է «Ճգնաժամային կառավարման պետական ակադեմիա» և «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպությունների (այսուհետ միասին՝ Կազմակերպություններ) միացման ձևով վերակազմակերպում, սակայն Ազգային ժողովի կողմից առաջին ընթերցմամբ ընդունվել են «Ոստիկանությունում ծառայության մասին» օրենքում լրացումներ և փոփոխություններ կատարելու մասին», «Փրկարար ծառայության մասին» օրենքում լրացումներ և փոփոխություններ կատարելու մասին», «Ոստիկանության մասին» օրենքում լրացումներ կատարելու մասին» «Բարձրագույն և հետբուհական մասնագիտական կրթության մասին» օրենքում փոփոխություններ և լրացումներ կատարելու մասին», «Մասնագիտական կրթության և ուսուցման մասին» օրենքում լրացում կատարելու մասին» և «Կրթության մասին» օրենքում լրացումներ կատարելու մասին» օրենքների նախագծերը (այսուհետ` Օրենքների նախագծեր), որոնցով նախատեսվում է ներկայումս ՀՀ ներքին գործերի նախարարության ենթակայությամբ գործող երկու ուսումնական հաստատությունների՝ Ներքին գործերի նախարարության կրթահամալիրի և Ճգնաժամային կառավարման պետական ակադեմիայի հենքի վրա ստեղծել մեկ միասնական ուսումնական հաստատություն, ինչի մասին նշված է նաև Նախագծի հիմնավորմամբ:
Հաշվի առնելով Օրենքների նախագծերի կարգավորումները` գտնում ենք, որ  Նախագիծն ամբողջությամբ խմբագրման կարիք ունի, մասնավորապես՝ առաջարկվում է քննարկվող գործընթացը նախատեսել միաձուլման ճանապարհով: Այս առումով հարկ է նկատի ունենալ նաև Քաղաքացիական օրենսգրքի 63-րդ հոդվածի կարգավորումները:
Նշյալի հաշվառմամբ, այս փուլում Նախագծի այլ դրույթների վերաբերյալ դիտարկումներ ներկայացնելը գտնում ենք ոչ նպատակահարմար, քանի որ Նախագծի խմբագրման արդյունքում Նախագծի նորմերը ենթարկվելու են բովանդակային փոփոխությունների, որից հետո միայն հնարավոր կլինի ամբողջական գնահատելու վերջինիս կարգավորումները և ներկայացնելու համապատասխան դիրքորոշում:
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության  գործակալության կողմից դրա վերաբերյալ կտրամադրվի փորձագիտական եզրակացություն:

	Ընդունվել է:


	4. ՀՀ կրթության, գիտության, մշակույթի և սպորտի նախարարություն

	1.Նախագծի 2-րդ կետի 1-ին ենթակետում «կազմակերպությունն է,» բառերից հետո լրացնել «և վերջինիս են անցնում միացված իրավաբանական անձի իրավունքներն ու պարտականությունները` փոխանցման ակտին համապատասխան,» բառերը, 

2. Նախագծի 3-րդ կետի 1-ին և 2-րդ ենթակետերը  շարադրել նոր խմբագրությամբ «1) «Ճգնաժամային կառավարման պետական ակադեմիա»  պետական ոչ առևտրային կազմակերպությունների վերակազմակերպման հետ կապված աշխատանքները՝ գույքագրման աշխատանքների իրականացում  (սեփականության իրավունքով և անհատույց  օգտգործման   իրավունքով  պատկանող  գույքի, ինչպես նաև պարտավորությունների  կազմի ճշտման գործընթաց), հաստատել փոխանցման ակտը, միացման պայմանագիրը, «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կանոնադրության մեջ վերակազմակերպումից բխող համապատասխան փոփոխությունների կատարումն.
2) սույն որոշման 3-րդ կետի 1-ին ենթակետի  աշխատանքների ավարտից հետո մեկամսյա ժամկետում ապահովել սույն որոշմամբ վերակազմակերպված «Ճգնաժամային կառավարման պետական ակադեմիա» պետական ոչ առևտրային կազմակերպության գործունեության դադարեցման և «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կանոնադրության մեջ վերակազմակերպումից բխող համապատասխան փոփոխությունների պետական գրանցումը».
3) սույն որոշման 3-րդ կետի 2-րդ  ենթակետի  աշխատանքների ավարտից հետո  մեկամսյա ժամկետում, համաձայն հանձնման-ընդունման ակտի, ապահովել «Ճգնաժամային կառավարման պետական ակադեմիա»  պետական ոչ առևտրային կազմակերպության  սեփականության իրավունքով և անհատույց  օգտգործման   իրավունքով  պատկանող  գույքի հանձնումը «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպությանը՝ համաձայն հանձնման-ընդունման ակտի և հաստատել հանձնման – ընդունման ակտը:»:

3. Միաժամանակ առաջարկում եմ, հաշվի առնելով նախագծի 4-9-րդ կետեը, դիտարկել վերոնշյալ կազմակերպությունների վերակազմակերպումը միաձուլման եղանակով է:


4. Նախագծի 9-րդ կետի ա) ենթակետում «նախնական, միջին,» բառերը անհրաժեշտ է համապատասխանեցնել «Մասնագիտական կրթության և ուսուցման մասին» օրենքում (2024 թ. հունիսի 13, ՀՕ-250-Ն) օգտագործված տերմիններին: Նույն դիտողությունը վերաբերվում է նաև Նախագծի հավելվածի 9-րդ և 10-րդ կետերի ա) ենթակետերին և 52-րդ կետին:

5.Նախագծով անդրադարձ չկա միացման ձևով վերակազմակերպվող հաստատության ուսանողների հետագա ուսման ընթացքի մասին, ինչպես նաև գիտական խորհրդի գործունեությանը, առաջարկում ենք առանձին կետերով սահմանել: (Սահմանել, որ «Ճգնաժամային կառավարման պետական ակադեմիա»  պետական ոչ առևտրային կազմակերպության գիտական խորհուրդն իր գործունեությունը կարող է շարունակել մինչև ընդլայնված «Հայաստանի Հանրապետության ներքին գործերի նախարարության կրթահամալիր»  գիտական խորհրդի ձևավորումը:)





6. Նախագծի հավելվածում՝ «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կանոնադրության մեջ ևս դրույթներ նախատեսել «Ճգնաժամային կառավարման պետական ակադեմիա» պետական ոչ առևտրային կազմակերպության իրավահաջորդը հանդիսանալու վերաբերյալ:


7. Նախագծի հավելվածի 36-րդ կետում առաջարկում եմ դիտարկել հետևյալ պայմանները՝
1) մինչև երկու թեկնածուի դեպքում հայտարարվում է նոր մրցույթ,
2) երկուսից ավելի ( կամ երեք և ավելի)  թեկնածուների դեպքում ռեկտորի բոլոր թեկնածուների մասնակցությամբ անցկացվում է երկրորդ՝ ընտրանքային կարգով վարկանիշային քվեարկություն, որում կառավարման խորհրդի յուրաքանչյուր անդամ իրավունք ունի քվեարկելու մեկից ավելի թեկնածուների օգտին: Միաժամանակ քննարկել վարկանիշային քվեարկության նպատակահարմարության, ուղղակի ընտրության երկրորդ փուլ սահմանելու, դրա արդյունքում էլ ռեկտոր չընտրվելու պարագայում նոր մրցույթի հայտարարելու հարցերը :









8. Նախագծի հավելվածի 51-րդ կետի ը) ենթակետում  «Հայաստանի Հանրապետության բարձրագույն որակավորման հանձնաժողովի հաստատմանը» բառերը փոխարինել «Կրթության, գիտության, մշակույթի և սպորտի նախարարության բարձրագույն կրթության և գիտության կոմիտե» բառերով:

	1.Ընդունվել է:





2.Չի ընդունվել:
Նախագծի 3-րդ կետի բովանդակությունը փոփոխվել է միաձուլման ձևով վերակազմակերպման շրջանակներում, մինչդեռ նկատառման մեջ բովանդակվող առաջարկությունը վերաբերում է մաիցման ձևով վերակազմակերպմանը:































3. Ընդունվել է:




4․ Ընդունվել է:





5.Չի ընդունվել:
Ուսանողների հետագա ուսման ընթացքի մասին առանձին կարգավորում նախատեսելու անհրաժեշտություն չկա, քանի որ իրավահաջորդության մասին դրույթն արդեն իսկ ենթադրում է ուսանողների հանդեպ ունեցած պարտականությունների շարունակում: 
Ինչ վերաբերում է գիտական խորհրդին, ապա գիտական խորհրդին վերապահվող իրավասությունները այնքան առանցքային չեն, որ դրանց համար սահմանվի առանձին անցումային դրույթ: Առավել կարևոր նշանակություն ունի ներկայիս երկու ուսումնական հաստատությունների խորհուրդների գործունեությունը, ինչի շարունակման մասին դրույթներ արդեն իսկ նախատեսված են ընդունված օրենսդրական փաթեթում:



6.Չի ընդունվել:
Կանոնադրության մեջ նման դրույթի նախատեսումը կլինի նորմատիվ ավելորդաբանություն, և կանոնադրության այդ դրույթի բացակայությունը որևէ ռիսկ չի բովադնակում:





7.Չի ընդունվել:
Նախագծի գործող կարգավորումն առավել օպտիմալ լուծումներ է նախատեսում, քանի որ եթե առաջին քվեարկության արդյունքներով ռեկտոր չի ընտրվել և կան առնվազն երկու թեկնածուներ, ապա էական նշանակություն չունի թե քանի թեկնածու կա՝ երկու, թե երկուսից ավելի: Բոլոր դեպքերում ավելի արդարացի կլինի ոչ թե նոր մրցույթի հայտարարումը, այլ՝ ընտրանքային կարգով վարկանիշային քվեարկության կազմակերպումը:  Բացի այդ, համաձայն Նախագծի հավելվածի 42-րդ կետի՝ ,,Եթե սույն կանոնադրությամբ սահմանված կարգով ռեկտոր կամ ռեկտորի թեկնածուներ չեն ընտրվում, և կառավարման խորհուրդը չի նշանակում ռեկտորի պարտականությունները կատարող (ռեկտորի պարտականությունները կատարողի բացակայության դեպքում), ապա կառավարման խորհրդի լիազորությունները համարվում են դադարեցված,,: Հաշվի առնելով այդ դրույթը, կարող է արհեստականորեն հնարավորություն ստեղծվել կառավարման խորհրդի լիազորությունները դադարեցված համարելու համար: Ընդ որում, բացակայում է որևէ երաշխիք, որ նոր մրցույթ հայտարարելու դեպքում դրա արդյունքները կլինեն որոշիչ:    


8. Ընդունվել է:



	5.   ՀՀ աշխատանքի և սոցիալական հարցերի նախարարություն

	01․11․2024թ․

	
	ԱԺ/ԳԽ-2/33791-2024

	1. 17-րդ կետի «ե» ենթակետում «խրախուսանքի միջոցներ» բառերն առաջարկվում է փոխարինել «խրախուսանքներ» բառով.

2. 33-րդ կետում սահմանվում է, որ ռեկտորի պաշտոնում մինչև 65 տարին լրանալն ընտրված անձը պաշտոնավարում է մինչև իր աշխատանքային պայմանագրի ժամկետի ավարտը (միաժամանակ 38-րդ կետում սահմանված է որ ռեկտորի ընտրված թեկնածուի հետ նախարարը կնքում է աշխատանքային պայմանագիր՝ 5 տարի ժամկետով)։
Նշված կարգավորումների համատեքստում ստացվում է, որ ռեկտորը կարող է պաշտոնավարել 65 տարին լրանալուց հետո։ Մյուս կողմից, «Պետական ոչ առևտրային կազմակերպությունների մասին» օրենքի 16-րդ հոդվածի 3-րդ մասի «բ» պարբերության համաձայն՝ պետական ոչ առևտրային կազմակերպության գործադիր մարմնի պաշտոնում նշանակված կամ ընտրության արդյունքում գործադիր մարմնի պաշտոնում նշանակված անձի լիազորությունները դադարեցվում են իրավասու մարմնի որոշմամբ, եթե լրացել է նրա 65 տարին։
Ելնելով վերոգրյալից՝ առաջարկվում է Կանոնադրության նախագծի 33-րդ կետը լրամշակել՝ հաշվի առնելով «Պետական ոչ առևտրային կազմակերպությունների մասին» օրենքի 16-րդ հոդվածի 3-րդ մասի «բ» պարբերության կարգավորումը։

3. 46-րդ կետի «ժդ» ենթակետում սահմանվում է, որ ռեկտորը ձեռնարկատիրական գործունեությունից ստացված միջոցներից կրթահամալիրի աշխատողների համար կարող է սահմանել հավելավճարներ և պարգևատրումներ։
Նշված կարգավորման կապակցությամբ հարկ է նկատի ունենալ, որ ՀՀ աշխատանքային օրենսգրքի 178-րդ հոդվածի 3-րդ մասի համաձայն՝ հավելավճարը ՀՀ աշխատանքային օրենսգրքով, օրենքով, այլ նորմատիվ իրավական ակտերով, կոլեկտիվ կամ աշխատանքային պայմանագրերով, գործատուի իրավական ակտով սահմանված դեպքերում և չափերով հիմնական աշխատավարձի նկատմամբ հաշվարկվող լրացուցիչ վարձատրությունն է, որը վճարվում է որակավորման (դասային, դիվանագիտական, գիտական աստիճան, կոչում և այլն), աշխատանքային ստաժի համար:
ՀՀ աշխատանքային օրենսգրքի վկայակոչված դրույթում միաժամանակ սահմանված է լրավճարի հասկացությունը, ըստ որի՝ լրավճարը, կոլեկտիվ կամ աշխատանքային պայմանագրերով, գործատուի իրավական ակտով նախատեսված կամ Հայաստանի Հանրապետության կառավարության սահմանած դեպքերում և չափերով հիմնական աշխատավարձից, հավելումից, հավելավճարից և պարգևատրումից բացի, աշխատողին վճարվող ցանկացած ձևի վարձատրությունն է:
Հաշվի առնելով ՀՀ աշխատանքային օրենսգրքի վկայակոչված կարգավորումները՝ առաջարկվում է Կանոնադրության նախագծի 46-րդ կետի «ժդ» ենթակետում «հավելավճարներ» բառից հետո լրացնել «՝ որակավորման կամ աշխատանքային ստաժի համար» բառերը կամ դիտարկել «հավելավճարներ» բառը «լրավճարներ» բառով փոխարինելու հարցը։


	1. Ընդունվել է:



2. Ընդունվել է:



















3. Ընդունվել է մասամբ:
Նախագծում կատարվել են անհրաժեշտ փոփոխություններ: Հավելվածի 46-րդ կետի 14-րդ ենթակետում հավելավճարների մասին նշումը չի հանվել, քանի որ ռեկտորը պետք է իրավասություն ունենա, օրինակ, գիտական աստիճանի և կոչման համար հավելավճար տալու: Նշված ենթակետում ավելացվել է լրավճարների մասին նշումը՝ հիմք ընդունելով նկատառման մեջ նշված ընդունելի հիմնավորումները:



	6.   ՀՀ ֆինանսների նախարարություն

	04․11․2024թ․

	
	01/34-1/23269-2024

	Նախագծով նախատեսվում է «Ճգնաժամային կառավարման պետական ակադեմիա» պետական ոչ առևտրային կազմակերպությունը միացման ձևով վերակազմակերպել` միացնելով «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպությանը, սահմանել նորաստեղծ ուսումնական հաստատության գործունեության առարկան, նպատակները, ձեռնարկատիրական գործունեության տեսակները, ինչպես նաև հաստատել նորաստեղծ ուսումնական հաստատության կանոնադրությունը՝ միաժամանակ ուժը կորցրած ճանաչելով ՀՀ ներքին գործերի նախարարության կրթահամալիրի և Ճգնաժամային կառավարման պետական ակադեմիայի կանոնադրությունները:
Այդ կապակցությամբ առաջարկում ենք.
1. Նախագծի նախաբանում հղում կատարել նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 24-րդ հոդվածին:


2. Նախագծի 2-րդ կետի 1-ին մասի «կազմակերպությունն է» բառերից հետո լրացնել «, և վերջինիս են անցնում միացված իրավաբանական անձի իրավունքներն ու պարտականությունները` փոխանցման ակտին համապատասխան» բառերը՝ հիմք ընդունելով Հայաստանի Հանրապետության քաղաքացիական օրենսգրքի 64-րդ հոդվածի 2-րդ մասը:



3. Անհարկի կրկնությունից խուսափելու նպատակով՝ Նախագծից հանել 8-րդ և 9-րդ կետերը, քանի, որ վերջիններիս մեջ նախատեսված կարգավորումները նույնությամբ ամրագրված են Նախագծի 6-րդ կետով հաստատվող Կանոնադրության 8-րդ և 9-րդ կետերում: 













Միաժամանակ, հաշվի առնելով, որ «Ճգնաժամային կառավարման պետական ակադեմիա» պետական ոչ առևտրային կազմակերպությունը միացման ձևով վերակազմակերպելու և «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպությանը միացնելու արդյունքում տեղի կունենա օպտիմալացում՝ հայտնում ենք, որ անհրաժեշտ է ներկայացնել վարչական ծախսերի կրճատման գծով տեղեկատվություն:
	 














1. Ընդունվել է:




2. Ընդունվել է:









3. Չի ընդունվել:
Պետական ոչ առևտրային կազմակերպության գործունեության առարկան, նպատակները և թույլատրված ձեռնարկատիրական գործունեության տեսակները Կառավարության որոշմամբ սահմանելու անհրաժեշտությունը բխում է «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասի ,,բ,, կետի պահանջից: ՊՈԱԿ-ի կանոնադրության մեջ նշվող՝ ՊՈԱԿ-ի գործունեության առարկան, նպատակները և թույլատրված ձեռնարկատիրական գործունեության տեսակները պետք է համապատասխանեն Կառավարության որոշման մեջ նախանշված առարկային, նպատակներին և թույլատրված ձեռնարկատիրական գործունեության տեսակներին: Նման մոտեցումը առկա է նաև պրակտիկայում: 



Ընդունվել է ի գիտություն։
Վարչական ծախսերի հնարավոր կրճատման գծով տեղեկատվությունը հնարավոր կլինի ապահովել նորաստեղծ ուսումնական հաստատության հաստիքացուցակի հաստատման դեպքում, ինչը, ըստ ընդունված օրենսդրական փաթեթի, պետք է արվի կանոնադրության հաստատումից հետո 1 ասմվա ընթացքում: 

	                     7.   ՀՀ արդարադատության նախարարություն
	25․11․2024թ․

	«Նորմատիվ իրավական ակտերի մասին» օրենքի 7-րդ հոդվածի 2-րդ մասի համաձայն՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված՝ Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:
Միաժամանակ հարկ ենք համարում անդրադառնալ նաև Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորումներին, որոնց համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու: 
Ուստի ղեկավարվելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի և Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով և նկատի ունենալով այն հանգամանքը, որ նախագիծը պարունակում է պետական ոչ առևտրային կազմակերպության ստեղծման և վերակազմակերպման վերաբերյալ կարգավորումներ, ինչպես նաև ներկայացված նախագծի պարագայում արդարադատության նախարարությունը շահագրգիռ մարմին չի հանդիսանում՝ հարկ ենք համարում նշել, որ ներկայացված ««Հայաստանի Հանրապետության ներքին գործերի նախարարության կրթահամալիր» և «Ճգնաժամային կառավարման պետական ակադեմիա» պետական ոչ առևտրային կազմակերպությունները միաձուլման ձևով վերակազմակերպելու, «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպություն ստեղծելու, գույք հետ վերցնելու և ամրացնելու, «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության կանոնադրությունը հաստատելու և Հայաստանի Հանրապետության կառավարության 2006 թվականի նոյեմբերի 9-ի N 1791-Ն և 2005 թվականի հունիսի 29-ի N 1055-Ն որոշումներն ուժը կորցրած ճանաչելու մասին» ՀՀ կառավարության որոշման նախագծի վերաբերյալ  արդարադատության նախարարության կողմից պետական եզրակացություն չի ներկայացվելու:

